
Shri Krishnamangalam

ஶ்ரீக்ரு’ஷ்ணமங்க³ளம்

மங்க³ளம் யாத³வேந்த்³ராய மஹநீயகு³ணாப்³த⁴யே । (மஹநீயகு³ணாத்மநே) ।
வஸுதே³வதநூஜாய வாஸுதே³வாய மங்க³ளம் ॥ 1॥
கிரீடகுண்ட³லப்⁴ராஜத³லகைர்யந்முக²ஶ்ரியே ।
ஶ்ரீவத்ஸகௌஸ்துபோ⁴த்³பா⁴ஸி வக்ஷஸே சாஸ்து மங்க³ளம் ॥ 2॥
நீலாம்பு³த³நிகாஶாய வித்³யுத்ஸத்³ரு’ஶவாஸஸே ।
தே³வகீவஸுதே³வாப்⁴யாம் ஸம்ஸ்துதாயாஸ்து மங்க³ளம் ॥ 3॥
தாப்⁴யாம் ஸம்ப்ரார்தி²தாயாத² ப்ராக்ரு’தார்ப⁴கரூபிணே ।
யஶோதா³ய க்³ரு’ஹம் பித்ரா ப்ராபிதாயாஸ்து மங்க³ளம் ॥ 4॥
பூதநாऽஸுபய:பாநபேஶலாயாऽஸுராரிணே ।
ஶகடாஸுர வித்⁴வம்ஸி பாத³பத்³மாய மங்க³ளம் ॥ 5॥
யஶோதா³ऽऽலோகிதே ஸ்வாஸ்யே விஶ்வரூபப்ரத³ர்ஶிநே ।
மாயாமாநுஷரூபாய மாத⁴வாயாஸ்து மங்க³ளம் ॥ 6॥
த்ரு’ணாவர்தத³நூஜாஸு ஹாரிணே ஶுப⁴காரிணே ।
வத்ஸாஸுரப்ரபே⁴த்ரே ச வத்ஸபாலாய மங்க³ளம் ॥ 7॥
தா³மோத³ராய வீராய யமலார்ஜுநபாதிநே ।
தா⁴த்ரா ஹ்ரு’தாநாம் வத்ஸாநாம் ரூபத⁴ர்த்ரேऽஸ்து மங்க³ளம் ॥ 8॥
ப்³ரஹ்மஸ்துதாய க்ரு’ஷ்ணாய காலீயப²ணந்ரு’த்யதே ।
தா³வாக்³நிரக்ஷிதாஶேஷ கோ³கோ³பாலாய மங்க³ளம் ॥ 9॥
கோ³வர்த⁴நாசலோத்³க⁴ர்த்ரே கோ³பீ க்ரீடா³பி⁴லாஷிணே ।
அஞ்ஜல்யாऽऽஹ்ரு’தவஸ்த்ராணாம் ஸுப்ரீதாயாஸ்து மங்க³ளம் ॥ 10॥
ஸுத³ர்ஶநாக்²ய க³ந்த⁴ர்வ ஶாபமோக்ஷணகாரிணே ।
ஶங்க²சூட³ஶிரோஹர்த்ரே வ்ரு’ஷப⁴க்⁴நாய மங்க³ளம் ॥ 11॥
கா³ந்தி³நீஸுதஸந்த்³ரு’ஷ்ட தி³வ்யரூபாய ஶௌரிணே ।

த்ரிவக்ரயா ப்ரார்தி²தாய ஸுந்த³ராங்கா³ய மங்க³ளம் ॥ 12॥
க³ந்த⁴மால்யாம்ப³ராட்⁴யாய க³ஜராஜவிமர்தி³நே ।
சாணூரமுஷ்டிகப்ராணஹாரிணே சாஸ்து மங்க³ளம் ॥ 13॥
கம்ஸஹந்த்ரே ஜராஸந்த⁴ப³லமர்த³ந காரிணே ।
மது²ராபுரவாஸாய மஹாதீ⁴ராய மங்க³ளம் ॥ 14॥
முசுகுந்த³ மஹாநந்த³தா³யிநே பரமாத்மநே ।
ருக்மிணீ பரிணேத்ரே ச ஸப³லாயாஸ்து மங்க³ளம் ॥ 15॥
த்³வாரகாபுரவாஸாய ஹாரநூபுரதா⁴ரிணே ।
ஸத்யபா⁴மாஸமேதாய நரகக்⁴நாய மங்க³ளம் ॥ 16॥
பா³ணாஸுரகரச்சே²த்ரே பூ⁴தநாத²ஸ்துதாய ச ।
த⁴ர்மாஹூதாய யாகா³ர்த²ம் ஶர்மதா³யாஸ்து மங்க³ளம் ॥ 17॥
காரயித்ரே ஜராஸந்த⁴வத⁴ம் பீ⁴மேந ராஜபி: ⁴ ।
முக்தை:ஸ்துதாய தத்புத்ர ராஜ்யதா³யாஸ்து மங்க³ளம் ॥ 18॥
சைத்³யதேஜோபஹர்த்ரே ச பாண்ட³வப்ரியகாரிணே ।
குசேலாய மஹாபா⁴க்³யதா³யிநே தேऽஸ்து மங்க³ளம் ॥ 19॥
தே³வ்யஷ்டக ஸமேதாய புத்ரபௌத்ரயுதாய ச ।
ஷோட³ஶஸ்த்ரீ ஸஹஸ்ரைஸ்து ஸம்யுதாயாஸ்து மங்க³ளம் ॥ 20॥
யஶ்ஶிஷ்டரக்ஷணபர: கருணாம்பு³ராஶி:
து³ஷ்டாஸுராம்ஶந்ரு’பதீந் விநிக்³ரு’ஹ்ய ஶூராந் ।

கஷ்டாம் த³ஶாம் அபநுத³ந்தரஸா ப்ரு’தி²வ்யா:
புஷ்டிம் த³தா³து ஸ ஹரி:குலதை³வதம் ந:॥ 21॥

॥ இதி ஶ்ரீக்ரு’ஷ்ணமங்க³ளம் ஸம்பூர்ணம் ॥

